
SİYASƏT

Dövlət idarəetməsində 
sinerMi və innovativlik

II MƏQALƏ
Resentiment identiklik

Filosoflar (əsasən, F.Fukuyama) müa-
sir cəmiyyətlər və dövlətlər üçün resen-
timenti təhlükəli fenomen hesab edirlər. 
Resentimentlik cəmiyyətin bütövlüyünü, 
tamlığını siyasi şüur səviyyəsində poza bi-
lir. O, dövlət identikliyinə mədəni və siyasi 
identiklik sferasından nüfuz edir. Dövlət-
çilik baxımından resentiment həmin andan 
təhlükəyə çevrilir. F.Fukuyama yazır ki, 
XXI əsr cəmiyyətlərində etnik, dini, tray-
bolistik, iqtisadi (proteksionizm aspektin-
də), milliyyətçiliyin müxtəlif radikal for-
maları (məsələn, özünü müstəsna irq hesab 
etmək psixoloji xəstəliyi), ksenofobiyalar 
və s. getdikcə güclənir. F.Fukuyama bu-
nun kökündə “özünü etirafetdirmə” his-
sinin dayandığını vurğulayır. Deməli, hər 
hansı cəmiyyətin daxilində özünü  etiraf 
etdirmək hissinə ifrat qapılmış kəsimlər 
mövcuddursa, onda dövlət idarəçiliyi üçün 
ciddi risklər meydana çıxa bilir. Yekunda 
bu fraqmentləşdirici tendensiya toplumun 
birliyini pozmağa təkan verə bilir. 

Düşündürücüdür ki, ilk baxışdan re-
sentimentliyin inkişaf edən və birliyi 
demək olar ki, təmin edilmiş cəmiyyətlər 
üçün elə bir risk yarada bilməsi əsaslı gö-
rünmür. Ancaq XXI əsrin təcrübəsi bunun 
belə olmadığını təsdiq edir. Müəyyən müd-
dətdə normal inkişaf edən cəmiyyətlərdə 
özünü etirafetdirmək “eşqinə” düşən qrup-
lar vəziyyəti kəskin dəyişə bilər. Məsələn, 
dünyanın inkişaf etmiş ölkələrində ifrat 
səviyyədə alturist düşüncəli insanların sayı 
artır. Onlara “Dünya oğlanları” deyirlər. 
İndi onların yaşı 40-50 arasındadır. Həmin 
kəsim üçün milli dövlət anlayışı arxa plan-
dadır. Hazırda həmin kəsimin sosial çəkisi 
artır və bu, cəmiyyətin rəyinə təsir edir. 
Qərb tədqiqatçıları bu faktı ciddi qəbul 
edirlər. Bu tendensiyanın cəmiyyəti parça-
laya biləcəyini istisna etmirlər. 

Yaxın Şərq cəmiyyətlərinin problem-
ləri başqadır. Həmin regionun əksər döv-
lətlərində resentimentliyin müxtəlif təza-
hürlərini indi də müşahidə edirik. Deyək 
ki, İraqda, Suriyada, Yəməndə, Livanda və 
başqa region ölkələrində bu proses özünü 
göstərir. 

Qərbdə son illər “ağ radikalizm” anlay-
şına tez-tez rast gəlinir. Ermənistanda re-
vanşizmin kökündə “erməni müstəsnalığı” 
psixoloji xəstəliyi dayanır. 

Kənarda özünü göstərən bu kimi 
fraqmentləşmə tendensiyaları qlobal-
laşma dövründə geniş yayıla bilər. Ona 
görə də dövlət idarəçiliyinin sinerjisi ön 
plana çıxmalıdır. Dövlət xidməti institu-
tunun transformasiyalarında fraqment-
ləşməyə yol vermək olmaz. Dövlət xid-
məti institutunun transformasiyalarında 
fraqmentləşmə hansı istiqamətlər üzrə 
ola bilər" Bu suala cavabın bir tərəfi 
idarəetmənin texnoloji xüsusiyyətlərinə 
bağlıdırsa, digər aspekti kadr yetişdiril-
məsi məsələsinə söykənir. Kadrların mil-
li-mənəvi dəyərlərə sadiq peşəkarlar kimi 
yetişdirilməsinin strateji əhəmiyyəti bu-
radan qaynaqlanır. Onlar bütöv Azərbay-
can miqyasında düşünən, özünün məmur 
olaraq yararlığını Azərbaycan dövlətinə 
xidmətdə görən Vətənsevər insanlar ol-
malıdırlar�  Prezident İlham Əliyevin yeni 
tarixi mərhələdə dövlət idarəçiliyi sahə-
sində çalışan kadrlar qarşısında qoyduğu 
başlıca vəzifə bundan ibarətdir� 

Bu tələbin ideoloji bünövrəsi də 
mükəmməl müəyyən olunmuşdur. Bunun-
la bağlı Prezident İlham Əliyevin aşağıda-
kı fikirlərini vurğulamaq zəruridir. Dövlət 
başçısı demişdir: “Azərbaycançılıq ideo-
logiyası, azərbaycançılıq prinsipləri Azər-
baycanda çoxdan bərqərar olub. Ulu  öndər 
Heydər Əliyevin bizə qoyduğu dəyərli 
miraslardan biri də məhz azərbaycançılıq 
məfkurəsidir. Biz – onun davamçıları isə 
bu müsbət meyilləri öz tərəfimizdən daha 
da gücləndiririk”.

Uğurlu vətəndaşlar cəmiyyəti
Resentimentin sosial münasibətlər 

baxımından əsas əlamətlərini filosoflar 
belə qruplaşdırırlar:

– Uğurlu və varlı insanlara qarşı düş-

mənçilik hissi - qibtə və onları aşağılamaq 
istəyi yaradır�

– &əmiyyətdə daha yüksək məqamda 
olanlara qarşı qəzəb. Adam hesab edə bilər 
ki, kimsə yüksək məqama layiq olmadan 
çatmışdır�

– Başqa sosial qrupların, irqlərin, din-
lərin təmsilçilərinə neqativ münasibət alu-
dəçisi. Bu, özünü müstəsnalıq hissini ya-
radır və fərqli olanlara nifrət əmələ gətirir. 

Tədqiqatlar göstərir ki, bu cür hisslərin 
və münasibətlərin yaranmasında müxtəlif 
faktorlar – ailədaxili münasibətlər, mək-
təbdə təhsillə tərbiyənin nisbəti, insanın 
şəxsi həyatı, onu əhatə edən ən yaxın ət-
raf, informasiya qaynaqları və digərləri 
rol oynayırlar. Bunlarla yanaşı, məsələyə 
vətəndaş-məmur münasibətləri prizmasın-
da baxanda dövlətçilik aspektində ciddi 
məsələlər meydana çıxır. 

Alimlər vurğulayırlar ki, resentiment 
əsasən insan arzu etdiyinə çata bilməyən-
də, müxtəlif yerlərdə aşağılananda, özünü 
kənarlaşdırılan kimi hiss edəndə, məmur 
laqeydliyini görəndə, bir sözlə, özünü 
uğursuz hiss edəndə meydana gəlir. Buna 
görə də varlı, zəngin insanlara obyektiv 
münasibət göstərə bilmir, məmur təbəqə-
sinə qarşı radikal mövqe tutur və s. 

Belə alınır ki, resentiment müasir cə-
miyyətdə əsasən uğursuz vətəndaşlar mü-
hitində formalaşır. Bu da avtomatik olaraq 
məmur təbəqəsinin dövlətçilik və birlik 
yaratmaq üçün vacib olan keyfiyyətlər qa-
zanması məsələsini aktuallaşdırır. 

Beləliklə, müstəqil dövlətçilikdə uğur-
lu vətəndaşlar cəmiyyətinin (vətəndaş 
cəmiyyətinin) formalaşdırılması strateji 
anlam kəsb edir. Prezident İlham Əliyevin 
Andiçmə mərasimində ifadə etdiyi aşağı-
dakı müdrik fikirlər bu baxımdan son dərə-
cə əhəmiyyətlidir. Dövlət başçısı demiş-
dir: “Biz bundan sonra da Azərbaycanda 
vətəndaş cəmiyyətinin yaradılması ilə bağ-
lı addımlar atacağıq...Azərbaycan xalqının 
həmrəyliyi əsas uğurlarımızdan biridir. 
İkinci Qarabağ müharibəsindəki parlaq 
Qələbə bir daha onu göstərdi ki, Azərbay-
can xalqı böyük xalqdır. Azərbaycanda 
yaşayan bütün etnik qruplar, bütün xalqlar 
Azərbaycan Bayrağı altında birləşib. Bu 
Qələbədə, bu tarixi Zəfərdə ölkəmizdə ya-
şayan hər bir xalqın öz dəyərli töhfəsi var”.

Ölkə rəhbərinin vurğuladığımız tezis-
ləri yalnız məzmun baxımından əhəmiy-
yətli deyildir, onlar həm də uğurlu liderin 
cəmiyyətə səslənişləridir. O cümlədən. 
məmur təbəqəsi qarşısında duran çoxsaylı 
vəzifələrin bir qisminin ön plana çıxarıl-
masıdır. 

Azərbaycan təcrübəsinə görə, Azər-
baycanda uğurlu vətəndaşlar cəmiyyətinin 
formalaşması üçün məmur təbəqəsi hansı 
keyfiyyətlərə malik olmalıdır" Onları Pre-
zident İlham Əliyev müxtəlif kontekstlər-
də dəqiq ifadə etmişdir. Biz, sadəcə, bir 
sıra məqamlar üzərində dayanmağa çalı-
şacağıq. 

İşgüzar, vətənsevər və milli 
təəssübkeşli məmur təbəqəsi

Öncədən vurğulayaq ki, bu məsələ 
idarəetmə baxımından olduqca prinsipial 
və dərin dövləti mövqe tələb edir. Söhbət, 
qətiyyən hansısa şəxsləşdirmədən getmir. 
Azərbaycan dövlət məmurları ümumilik-
də kifayət qədər vətənsevər, çalışqandırlar 
və milli təəsübkeşliyə malikdirlər. Burada 
məsələ yeni tarixi mərhələnin tələblərinə 
uyğun məmur təbəqəsinin vətənsevərlik və 
milli təəssübkeşlik istiqamətlərində daha 
yüksək kollektivçilik ruhunda inkişafı im-
kanlarından gedir. Və bu prosesdə idarə 
edənlərlə yanaşı, alimlərin, nazirliklərin və 
müxtəlif digər dövlət orqanlarının üzərinə 
düşən funksiyalarını yerinə yetirmələri 
zərurəti önə çəkilir. Uğurlu həll yolu vur-
ğulanan dairələrin fəaliyyətinin sinerji və 
innovativlik yaratması ilə bağlıdır. Bütün 
dünya üçün bu məsələ aktualdır. Bu bağlı-
lıqda F.Fukuyama və &. Fridmanın fikirlə-
rinə baxmaq faydalı olardı. 

Frensis Fukuyama 2014-cü ildə ya-
zırdı ki, Amerikanın dövlət institutları 
tənəzzüldədirlər. Bunun səbəbi dövlətin 
tədricən nüfuzlu kəsimlərin maraqlarının 
təsiri altına düşməsi ilə bağlıdır. 2016-cı 

il seçkilərində hakimiyyətə gələnlərin iqti-
sadi milliyyətçilikləri və avtoritar tenden-
siyalarının beynəlxalq düzəni sabitlikdən 
çıxarma təhlükəsi yaratdığını vurğulayır-
lar. &əmiyyətdən müəyyən qrupun üstün 
identikliyə malik olduğunu qəbul eləməyi 
tələb etmək resentiment hissləri gücləndir-
mişdir.  

&orc Fridmanın da fikirləri maraqlıdır. O 
yazır ki, müasir dövlətlərdə orta  sahibkarlar 
təbəqəsinin fəaliyyətinin dövləti əhəmiyyəti 
böyükdür. İşgüzar kəsim toplumun xeyrinə 
və maraqlarına uyğun fəaliyyət göstərir-
sə, həmin cəmiyyətin dayanıqlığı yüksək 
olur. Əks halda fraqmentləşmə cəmiyyəti 
çox laxlada bilər. Bu qismdə dövlətin orta 
məmur təbəqəsinin fəaliyyəti də prinsipial 
əhəmiyyət daşıyır. Apardığı təhlillər əsa-
sında &.Fridman belə qənaətə gəlir ki, Qərb 
cəmiyyətlərinin başlıca problemləri orta sa-
hibkarlar və məmurlar təbəqəsinin ümumi 
milli maraqlardan uzaqlaşmağa başlaması 
ilə əlaqəlidir. Bu istiamətdə dəyişikliklər 
gənc nəslin cəmiyyət maraqlarına xidmət 
ruhunda tərbiyəsi ilə bağlıdır. &.Fridman 
R.T.Ərdoğanın cəmiyyətin faydası üçün 
çalışan gənc və dinamik orta sahibkarlar və 
məmur təbəqəsi yetişdirə bilməsini nümunə 
olaraq göstərir.   

Buradan belə bir qənaət əldə etmək 
olar: müasir mərhələdə resentiment həm 
qlobal miqyasda özünəməxsus təzahür-
lərə malikdir, həm də konkret cəmiyyətlər 
üçün aktualdır. Bu iki səviyyədə resenti-
mentlə mübarizə fərqlidir. Konkret cəmiy-
yətlərdə onun zəifləməsi milli ruhlu orta 
sahibkar və məmur təbəqəsinin forma-
laşdırılması sayəsində mümkün ola bilər. 
Prezident  İlham Əliyevin davamlı olaraq 
milli-mənəvi dəyərlərə bağlı gənc nəslin 
tərbiyəsi məsələsini aktuallaşdırması bü-
tün bunlara görə strateji mahiyyəti böyük 
olan addımdır. Dövlət başçısı vurğulayır 
ki, “Bizim birliyimizi pozmaq istəyənlər 
nə qədər cəhd göstərsələr də buna nail ola 
bilməyiblər və heç vaxt nail ola bilməyə-
cəklər. Çünki biz hamımız bir amal uğrun-
da birləşmişik”.

Belə alınır ki, dövlətin idarə edilmə-
sində dayanıqlı və davamlı sinerji e൵ekti 
almaq özlüyündə çoxaspektli və müxtəlif 
parametrləri birləşdirən mürəkkəb pro-
sesdir. Burada idarəetmə texnologiyaları 
ilə yanaşı, dərin sosial-mədəni və iqtisadi 
mahiyyəti olan faktorlara da diqqət etmək 
gərəkdir. Daha doğrusu, onların bir-biri 
ilə qarşılıqlı münasibətlərində sistemlilik 
təmin edilməlidir. Bunun reallaşmasında 
orta sahibkar və məmur təbəqəsinin rolu 
prinsipial əhəmiyyət daşıyır.

Bu tezis kontekstində öncəki məqalədə 
vurğuladığımız nazirliklərin fəaliyyətlərini 
qarşılıqlı surətdə əlaqələndirməsi məsələ-
sinin də müəyyən ayrıntılarını təsəvvür edə 
bilərik. O cümlədən, təhlildən və müqa-
yisələrdən görünür ki, səhiyyə, elm, təhsil 
və maliyyə sferalarının fəaliyyətlərinin 
sinxronlaşması nəticəsində sinerji e൵ek-
ti kimi cəmiyyətdə xəstəliklərin səmərəli 
profilaktikası mühitinin yaradılması və 
vətəndaşların sağlam həyat tərzinin inkişa-
fı ilə yanaşı, çox aktual olan gənc nəslin 
milli-mənəvi dəyərlər əsasında yetişdiril-
məsi diqqətə alınmalıdır. Və məsələ yalnız 
vurğulanan üç faktorla qətiyyən məhdud-
laşmır. Burada hər bir faktorun təsnifini 
aparmağa ehtiyac yoxdur. hmumi mənzərə 
elədir ki, yuxarıda qeyd edilən nazirliklər-
lə yanaşı, dövlətin bütün qurumları sinxron 
fəaliyyət göstərməli və birlikdə nəzərdə tu-
tulan sinerji e൵ektini yaratmalıdırlar.  

Bəs bu çox ümumi və demək olar ki, 
hər kəs tərəfindən qəbul edilən məqsə-
də praktiki müstəvidə necə çatmaq olar" 
Konkret olaraq, müxtəlif nazirliklər və bü-
tövlükdə dövlət qurumları arasında qarşı-
lıqlı fəaliyyətin optimal modelini necə ya-
ratmaq olar" Yeni tarixi mərhələdə uğurlu 
olmaq üçün hansı məsələləri önə çəkmək 
gərəkdir" Bir sözlə, dövlət təşkilatlarının 
ortaq sinerjisi hansı şərtlər daxilində müm-
kündür"

(ardı var)  
Füzuli QU R B AN O V,  

XQ-nin analitiki,  
fəlsəfə elmləri doktoru

(əvvəli 1-ci səhifədə)

Müraciət ATƏT-ə sədrlik edən Fin-
landiyaya təqdim olunandan dərhal sonra 
rəsmi Helsinki bu çağırışa dəstək verdiyini 
açıqladı. Finlandiyanın Xarici İşlər Na-
zirliyi nəzdində fəaliyyət göstərən Hədəf 
Qrupunun rəhbərinin müavini, diplomat 
Toni Sandell bildirib ki, ölkəsi bu sənədi 
müsbət qarşılayır və Azərbaycan ilə Er-
mənistan arasında münasibətlərin normal-
laşmasında mühüm mərhələ hesab edir. 
Sandellin sözlərinə görə, Finlandiya artıq 

müraciətə cavab vermək və ATƏT çərçivə-
sində uyğun addımlar atmaq istiqamətində 
ilkin prosedurlara başlayıb.

Minsk qrupunun ləğvi istiqamətində 
atılan addımlar həm də onu göstərir ki, &ə-
nubi Qafqazda postmünaqişə dövrü başla-
yıb. 2020-ci ildəki Vətən müharibəsindən 
sonra Azərbaycanın ərazi bütövlüyünün 
bərpası ilə yanaşı, faktiki olaraq regionda 
yeni status-kvo formalaşıb. Amma bey-
nəlxalq diplomatiyada bu yeni vəziyyətin 
rəsmən tanınması və köhnə vasitəçilik 
strukturunun ləğvi bugünədək baş vermə-
mişdi. Artıq Azərbaycan və Ermənistan 
reallığı qəbul edərək köhnə modelə ehtiyac 
olmadığını bildirdilər. Bu, həm də tərəflə-
rin gələcək münasibətləri birbaşa danışıq-
lar və ikitərəfli mexanizmlər vasitəsilə tən-
zimləməyə hazır olduqlarını göstərir.

Onu da qeyd edək ki, bu qurumun fəa-
liyyətinin dayandırılması bölgədə daha çe-
vik və konkret nəticələrə yönəlik diploma-
tik formatların aktuallaşmasını zəruri edir. 
Tərəflər üçün uzaq vasitəçilər və illərlə da-
vam edən, lakin nəticə verməyən proseslər 
əhəmiyyətini itirib. Bunun əvəzinə, daha 
çevik, texniki və real nəticələr doğuran 
əməkdaşlıq formatlarına üstünlük verilir. 

***
Yeni geosiyasi şəraitdə bölgədə əsas 

güc mərkəzlərinin mövqeləri də dəyişir. 
Rusiya əvvəllər regionda aparıcı vasitəçi 
rolunu oynasa da, indi təsir dairəsini iti-
rir. Artıq Moskva diplomatik proseslərin 
birbaşa mərkəzində deyil və bu vəziyyət 
müxtəlif bəyanatlarla kompensasiya edil-
məyə çalışılır. Məsələn, Rusiya Dövlət Du-
masının MDB işləri üzrə komitə sədrinin 
birinci müavini Viktor Vodolatski ABŞ-da 
İlham Əliyev və Nikol Paşinyan arasında 
imzalanmış Bəyannaməni “ağlın qələbəsi” 
adlandırsa da, eyni zamanda, Moskvanın 
əvvəllər atdığı addımları xatırladaraq bu 
prosesdə Rusiyanın da rolunu qabartmağa 
çalışıb. Bu, əslində, Rusiyanın hazırda kə-
narda qaldığı proseslərə simvolik şəkildə 
daxil olmaq cəhdidir. Yəni, demək istəyir 
ki, bu işlərdə “biz də varıq”.

Fransa isə son illər Azərbaycanla mü-
nasibətlərdə yaratdığı gərginlik fonunda 
bölgədəki rolunu zəiflətmək məcburiyyə-
tindədir və daha çox ikitərəfli əlaqələrə 
fokuslanır. Bunun nəticəsidir ki, bu il ər-
zində ilk dəfə Azərbaycandan Fransaya 
neft ixracı həyata keçirilib. Söhbət 81,7 
min ton həcmində və 41,3 milyon ABŞ 
dolları məbləğində neft alışından gedir. 
Bundan başqa, Fransa ABŞ Prezidenti Do-
nald Trampın vasitəçiliyi ilə Ermənistan 
və Azərbaycan liderləri arasında Vaşinq-
tonda əldə olunan razılaşmanı alqışlayıb 
və tərəflərin ATƏT-in Minsk qrupunun 
strukturlarını ləğv etməyə başlamaq çağı-
rışına qoşulub. Fransa XİN-in bəyanatında 
deyilir: “Münasibətlərin normallaşması və 
sülh müqaviləsinin tezliklə imzalanması 
&ənubi Qafqazın sülh və firavanlıq məka-
nına çevrilməsi istiqamətində mühüm ad-
dım olmalıdır”.

Paris həmçinin qeyd edib ki, sazişlər 
1991-ci il Almatı Bəyannaməsi prinsiplə-
ri əsasında regional əlaqəyə, sərhədlərin 
açılmasına və dövlətlərin suverenliyinin 
möhkəmləndirilməsinə töhfə verir. Digər 
tərəfdən, ABŞ regionda yaranmış boşluğu 
doldurmaq və daha güclü mövqe tutmaq 
üçün diplomatik fəallığını artırıb. Bütün 
bu proseslər fonunda regional güclərin 
mövqeyi xüsusi əhəmiyyət kəsb edir. Tür-
kiyə Azərbaycanla strateji müttəfiqliyini 
davam etdirərək postmünaqişə dövründə 
yaranmış yeni reallıqları dəstəkləyir və 
regional layihələrdə, xüsusilə də Zəngəzur 
dəhlizi ilə bağlı təşəbbüslərdə fəal iştirak 

edir. Deməli, yeni dövrün çağırışları artıq 
fərqlidir və tərəflər sülhə doğru irəliləmək 
üçün daha konkret və qarşılıqlı faydalı 
əməkdaşlıq mexanizmlərinə üstünlük ve-
rirlər.

Bu səbəbdən Azərbaycan və Ermənis-
tan arasında sülh sazişinin imzalanması 
istiqamətində intensiv danışıqlar aparılır. 
Minsk qrupunun ləğvi danışıqlar üçün 
münbit zəmin yaradır. Sərhədlərin delimi-
tasiyası, kommunikasiyaların açılması, eti-
mad mühitinin yaranması və iqtisadi inteq-
rasiyanın dərinləşməsi gələcəkdə  konkret 

nəticələrin əldə olunacağından xəbər ve-
rir. Bu da bölgənin sabitlik və əməkdaşlıq 
müstəvisinə keçməsi üçün real fürsət pən-
cərəsi açır.

***
Mövzu ilə bağlı politoloq Yeganə 

Hacıyeva XQ-yə bildirdi ki, hazırda 

Azərbaycan tərəfinin tələbləri və geosiyasi 
səyləri nəticəsində beynəlxalq münasibət-
lər sistemində mühüm dəyişikliklər baş 
verir: “Bu dəyişikliklərin əsas göstəricilə-
rindən biri ATƏT-in Minsk qrupunun fəa-
liyyətinin faktiki olaraq dayandırılması, 
yəni demontajıdır. Azərbaycan bu prose-
sin əsas təşəbbüskarı və icraçısı kimi çıxış 
edir. Bu demontaj təkcə konkret bir quru-
mun – ATƏT-in Minsk qrupunun ləğvi ilə 
məhdudlaşmır, həm də onun timsalında 
beynəlxalq münaqişələrin nizamlanmasın-
da iştirak edən, lakin real nəticə verməyən 
qurumların, xüsusilə də sülhyaratma mis-
siyalarını həyata keçirən çoxmilyardlıq 
sənayenin iflasını nümayiş etdirir. Uzun 
illər ərzində beynəlxalq təşkilatların, o 
cümlədən ATƏT-in Minsk qrupunun fəa-
liyyəti əsasən imitasiyadan ibarət olub. Bu 
qurum münaqişənin həllində nə real, nə də 
e൵ektiv nəticə verən vasitəçi kimi çıxış edə 
bilib. Bu isə beynəlxalq münasibətlər siste-
mində formalaşmış köhnə mexanizmlərin 
iflasa uğradığını göstərir.

Azərbaycanın 30 illik səbirli, lakin qə-
tiyyətli mövqeyi və hərbi-siyasi səyləri bu 
prosesin sürətlənməsinə səbəb oldu. Məhz 
ölkəmizin təşəbbüsü ilə beynəlxalq müna-
sibətlər sistemində köklü dəyişikliklər baş 
verir. Bu proses təkcə region səviyyəsində 
deyil, qlobal miqyasda da yeni geosiyasi 
reallıqların formalaşmasına yol açır. Bu 
gün bizim şahidi olduğumuz yeni mər-
hələnin başlanğıcı məhz Azərbaycandan 
verilib. Bu yeni reallıqlar milli maraqlara 
əsaslanan, nəticəyönümlü və suverenlik 
prinsipini əsas tutan yanaşmaların ön pla-
na çıxması ilə səciyyələnir. Regiondakı 
məsələlərin həlli üçün artıq vasitəçilərə 
və qeyri-funksional platformalara ehtiyac 
yoxdur. Azərbaycan və Ermənistan birbaşa 
dialoq vasitəsilə gələcəklərini və münasi-
bətlərini müəyyənləşdirməyə hazır olduq-
larını nümayiş etdirdilər. Bu isə təhlükə-
sizlik, nəqliyyat-kommunikasiya, sərhəd 
məsələlərində daha çevik və məqsədyönlü 
qərarların qəbuluna şərait yaradır”.

Beləliklə, Minsk qrupunun ləğvi is-
tiqamətində atılan addımlar təkcə keçmi-
şin yükündən azad olmaq deyil, həm də 
gələcəyə yönəlmiş konstruktiv münasibət-
lər modelinin əsasını qoymaq niyyətinin 
göstəricisidir. Bu sənəd bir münaqişənin 
idarə edilməsinə həsr olunmuş köhnə 
mexanizmlərin dövrünü başa vurduğunu 
və &ənubi Qafqazda yeni, daha realist və 
əməkdaşlıq yönümlü mərhələnin başlan-
dığını göstərir. ATƏT-in Minsk qrupunun 
rəsmi şəkildə ləğvi və bu qərarın Finlan-
diyanın sədrliyi altında həyata keçirilməsi 
bölgə üçün yeni bir dövrün başlanğıcıdır. 

